
A U R T E N AURTENGOA 
Betikoa da, urteko jaiak aitzaki di-

rala, egun jakin baten erririk gei-
enak izparringietan orri bat edo bes-
te berentzat izatea. 

Izki aundi apañez erriaren izena, 
argazki oroigarriak, aiztuta ditugun 
edo beñere jakin ez ditugun antzi-
ñako edesti, asele, edo abitz jakin-
garriak; erriko seme edo alaba os-
patsu, jakitun edo aundizkiren ba-
ten berriak, baita gaur-gaurko diran 
erri bakoitzeko gertakariak, beti zer-
bait onelakoz ornitu oi da erriko 
jaietarako antolatzen izparringiko 
orrialdea. Eta beti atsegin oi zaigu 
erri bakoitzeko jakingarrien jakitun 
egin al izatea, 

Nere erriak ere «sanrroketan» ur-
teoro bezela «ZERUKO ARGlA'n» be-
re orri berezia izango duala-ta, orri 
ortarako zerbait idaztea eskatu dia-
te. Eta jakiña, egin-bear au bere al-
izateko, nere burutik alde eginda da-
gon zerbait ostera ere bertara era-
karri bearrean naiz. Unetxo bat... 
gaur-gaurko dan zerbait datorkit... 

Beste urtetan bezela, edo geiago 
ere bai, millaka ta millaka kanpotar 
eltzen da gure itxasbaster atsegin 
ontara, batzuk udaldi osoa igarotze-
ra, besteak aldi beterako eta ingu-
ruko errietatik juan-etorrian, batez 
ere igande ta jai egunetan, notintaz 
ikaragarriak inguratzen zaizkigu. Eta 
amaikak aurten, arrituta esan du: 
«Baña zein polita lenaz gañera jarri 
duten Deba!. 

Izan ere ba-du gure alkate jaunak 
erriaren alde alegintzeko gogoa! Al-
kate jaunak eta bere lagun diran zi-
ñegotzi edo konzejalak. Bakoitzari 
berea eman bear zaio. Justizi edo 
zuzentzak eskatzen duana da au. 

Gazteak izan nunbait gure Erriko-
etxean zuzendari diran gizonak. Gaz-
teak, lan egiteko gogoz eta ekiñaz; 
argiak, esku-artean dutena nola era-
billi dakitenak; eta erri maiteak. 

Maitasunak, maite danaren alde in-
dar aundia oi du, ta auxe da gure 
alkate jauna ta bere lagunak eki-
ñean ipiñi ditun zergatia. 

Izugarrizko jeikia eman diote on-
dartzari, ta gure erria anbeste jan-
tzitzen duten zuaizti eder eta ibil-
toki zabalai. Eta ez au bakarrik, bai-
ta astindu ederra ere oraingo aldian 
itxas-bazterretan sortu dan larrugo-
rrikeri ta nabarmenkeriai ere. 

Ondartzan.... tira, alde guzietako 
gaitza dala-ta aldan bestean el-
duaz... 

Baña ondartzatik kanpora? Ez! ori 
ez! Auxe da gure alkate jaunak go-
gor esan duana bera aginduak be-
te-arazten lanik asko ba'du ere. Eta 
gauz onek, orain-oraintxe gure. 

Errian gertatutako edeski edo 
«anecdota» bat esangarri daukat: 

Igaro dan igande eguerdi artean, 
gizon debatar bat zijoan zuaiztian 
egurazten edo «pasiatzen Aurrez-au-
rre ikusi du gizonezko gazte bat, Doi-
doi zerbait estalduta beste gabe La-
rrugorririk esate baterako, lotsaga-
be, Gizonak eraso zion: 

—Aizu gazte: ez al dakizu orrela 
bildotzik ondartzatik kanpora ibil-
tzea gure errian galerazoa dagonik? 

Gazteak lotsagabe begitze zatar 
bat egiñaz, erantzun zion: 

—Bai; badakit Deba zibilizatu ga-
beko erri atzeratu bat dala. Baña 
esan gizon: Zergatik erri ontan on-
dartzatik kanpora ezin leike ibilli 
norberak nai duan bezela jantzita 
edo jantzi gabe? 

Gizonak patxara osoan erantzun 
zion: 

—Iñola ere gazte, zu atzera uni-
bersidadean ikasia... 

—Ezetz? Jakin bear dezu gizon, 
Salamanka'ko ikaslea naizela. 

—A bai?... Ortaz, aurkestu zaite 

Salamankako Unibersidadean orain 
zaudan tankeraz, eta an irakatsiko 
dizute zibilizazioa zer dan. 

Mutill eroa mar-mar burua beera-
tuta ondartzara biurtu zan. 
TENE 


